
Худоёрович таҳти унвони «Лексикаи «Кимиёи саодат»-и Абуҳомид 
Муҳаммади Ғаззолӣ» барои дарёфти дараҷаи илмии номзади илми 

Дар забоншиносии тоҷик мақолаву расоили гуногунеро ном бурдан 
мумкин аст, ки меҳвари чунин ковишҳоро вижагиҳои луғавӣ-маъноии 
асарҳои ҷудогонаи даврони асримиёнагиву муосир ташкил додаанд. Бояд 
гуфт, ки кулли пажуҳишҳои анҷомдодашуда ба масоили гуногуни ин бахши 
забон рабт дошта, дар саргаҳи он тадқиқотҳои анҷомдодаи забоншиносони 
хориҷиву ватанӣ ба мисли Н.М.Шанский, Л.С.Пейсиков, В.В.Виноградов, 
М.Баҳор, Н.Маъсумӣ, М.Н.Қосимова, Р.Ғаффоров, Б.Камолиддинов, 
А.Абдуқодиров, Т.Шокиров, А.Ҳасанзода ва дигарон меистанд.

Ҳамчун объекти асосии тадқиқот қарор гирифтани хусусиятҳои 
лексикӣ-ссмантикӣ дар заминаи маводи осори классикӣ то имрӯз низ аз 
ҷониби муҳаққиқон идома дорад. Сабаби аслии он ба ин нукта пайванд 
мегирад, ки то ҳол ба таври дақик муайян сохтани ташаккули таркиби 
луғавии забони тоҷикӣ дар заминаи маводи осори адибони алоҳида ба таври 
ҷиддӣ мавриди омӯзиш қарор нагирифтааст. Маҳз чунин муаммо унвонҷӯ 
Раҳмоналиев Ҷовидонро водор кардааст, ки таи чанд сол оид ба хусусиятҳои 
лексикии «Кимиёи саодат»-и Абуҳомид Муҳаммади Ғаззолӣ тадқиқот 
анҷом дода, андешаашро тавассути мақолаву расоили гуногун матраҳ созад.

Ниҳоят, пас аз ковишу талоши чандсола, муҳаққиқ Ҷ.Раҳмоналиев 
рисоласро мухтасс ба «Лексикаи «Кимиёи саодат»-и Абуҳомид Муҳаммади 
Ғаззолӣ» анҷом дода, барои дифоъ манзур намудааст.

Сохтори рисола, чунонки аз мутолиаи он бармеояд, аз муқаддима, 3 
боб, 8 фаслу 5 зерфасл, хулоса ва фсҳрасти манобеи истифодашуда фароҳам 
омадааст.

Дар муқаддима аҳамияти таҳқиқ, дараҷаи омӯхта шудани мавзуъ баён 
гардида, мақсад ва вазифаҳои асосии кори диссертатсионӣ мушаххас шудаанд.



Ҳамзамон, сарчашмаҳо, методологияи таҳқик, арзишҳои назариву амалӣ, 
навовариҳои илмӣ ва нуктаҳои ба ҳимоя пешниҳодшаванда низ зикр гаштааст.

Боби якум - «Хусусиятҳои лексикии «Кимиёи саодат»-и Абуҳомид 
Муҳаммади Ғаззолӣ» ном дошта, аз ду фасл иборат аст. Дар ин боб масъалаҳои 
марбут ба забон ва услуби «Кимиёи саодат», таснифи вожагони асар аз рӯйи 
баромад, калимаҳои аслӣ, калимаҳои иқтибосӣ, калимаҳои арабӣ, 
калимаҳои туркӣ, калимаҳои юнонӣ баррасӣ гардидаанд.

Унвонҷӯ бар ин назар аст, ки ««Кимиёи саодат» аз арзишмандтарин 
асарҳои Абуҳомид Муҳаммади Ғаззолӣ ба ҳисоб меравад, ки бо забони ноби 
форсии точикй иншо шудааст. Ин асар дар бораи масъалаҳои динӣ ва 
ахлоқӣ баҳс намуда, дар он луғату истилоҳоти форсии дарӣ ва ё таркиботи 
арабиву форсии бисёре мавҷуд аст, ки дар осори мутафаккирони пеш аз вай 
дида мешаванд» (с. 10). Ҳамчунин дар ин боб унвонҷӯ бо овардани маводи 
фактологии барзиёд исбот мекунад, ки дар асари мавриди таҳқиқ калимаҳои 
асливу иқтибосӣ (арабӣ, юнонӣ ва туркӣ) бо тобишҳои махсуси маъноӣ 
истифода шудаанд (с.10-14).

Боби дуюми диссертатсия «Таснифоти мавзуии вожагони «Кимиёи 
саодат»-и Абуҳомид Муҳаммади Ғаззолй» унвон гирифта, фарогири ду фасл 
мебошад. Муаллиф дар ин боб доир ба масъалаҳои таснифоти истилоҳоти асар 
ва таснифоти вожагон аз рӯйи ифодаи мафҳумҳои гуногун сухан рондааст 
(с. 15-17). Пас аз тахдилу баррасӣ унвонҷӯ ба чунин хулоса расидааст, ки «дар 
«Кимиёи саодат» гурӯҳҳои мухталифи мавзуии вожаҳо корбаст шудаанд, ки 
таҳлили онҳо барои таҳқиқи лексикии асар ва соири илмҳои ба монанди 
равоншиносӣ ва қавмшиносӣ маводи тоза медиҳад» (с.17).

Боби сеюми рисола «Хусусиятҳои маъноии калимаҳо дар «Кимиёи 
саодат»-и Абуҳомид Муҳаммади Ғаззолӣ» унвон гирифта, он аз чор фасл 
фароҳам омадааст. Дар фаслҳои ин боб калимаҳо аз лиҳози сермаъноӣ, 
муродифӣ, омонимӣ ва антонимӣ мавриди тахдилу баррасӣ қарор гирифтаанд.

Дар хулосаи рисолаи мавриди тақриз муҳимтарин бардоштҳои муаллиф 
дар нуҳ банд натиҷагирй шудаанд.

Маколаҳои нашрнамудаи унвонҷӯ мазмуни рисола ва авторефератро 
ифода менамоянд.

Дар баробари муҳассаноти зиёд дар автореферати диссертатсия бархе 
норасоиҳо ба назар расиданд, ки ислоҳи онҳо дар оянда бар манфиати кор 
хоҳад буд:

1. Дар автореферат ҷо-ҷо ғалатҳои услубӣ, имлоӣ ва китобӣ (ниг.: с.5; 
16; 20) ба назар расиданд.

Дар мачмуъ, рисолаи диссертатсионии Раҳмоналиев Ҷовидон 
Худоёрович таҳти унвони «Лексикаи «Кимиёи саодат»-и Абухомид 
Муҳаммади Ғаззолӣ» мутобик ба талаботи Комиссияи Олии 
Аттестатсионии назди Президенти Ҷумҳурии Тоҷикистон дар мавриди 
таълифи рисолаҳои номзадӣ буда, муаллифи он сазовори соҳиб гардидан ба 
дараҷаи илмии номзади илми филология аз рӯйи ихтисоси 10.02.01 - Забони 
точикӣ мебошад.

